ԱՄՓՈՓԱԹԵՐԹ
«Երևան քաղաքում տեղական ինքնակառավարման մասին» օրենքում փոփոխություններ և լրացում կատարելու մասին» օրենքի նախագծի 

	1.  ՀՀ արդարադատության նախարարություն

	1. ««Երևան քաղաքում տեղական ինքնակառավարման մասին» օրենքում լրացումներ և փոփոխություններ կատարելու մասին» օրենքի նախագծի (այսուհետ՝ Նախագիծ) 1-ին հոդվածով նախատեսվում է «Երևան քաղաքում տեղական ինքնակառավարման մասին» օրենքի (այսուհետ՝ Օրենք) 22-րդ հոդվածի 7-րդ մասում կատարել լրացում, որի արդյունքում ստացվում է, որ ավագանու ակտերն ընդունվելուց հետո` մեկշաբաթյա ժամկետում, տեղադրվում են քաղաքապետարանի պաշտոնական համացանցային կայքում և նույն ժամկետում ներկայացվում են լիազոր մարմին՝ նորմատիվ իրավական ակտերի հրապարակման միասնական կայքում հրապարակելու նպատակով:
Այս առումով, վերոնշյալ մասում առաջարկում ենք հստակեցնել, թե խոսքը ինչ բնույթի ակտերի մասին է՝ հաշվի առնելով «Նորմատիվ իրավական ակտերի մասին» օրենքի 25-րդ հոդվածի 1-ին մասի կարգավորումները, որոնց համաձայն՝ նորմատիվ իրավական ակտերի պաշտոնական հրապարակումն իրականացվում է նախարարության կողմից վարվող նորմատիվ իրավական ակտերի հրապարակման միասնական կայքում (այսուհետ` միասնական կայք) հրապարակելու միջոցով:
Ինչպես նաև հարկ է նկատի ունենալ «Նորմատիվ իրավական ակտերի մասին» օրենքի 23-րդ հոդվածի կարգավորումները.
(…) 6. Անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ:
7. Ներքին իրավական ակտն ուժի մեջ է մտնում հրապարակմանը հաջորդող օրվանից, եթե դրանով ավելի ուշ ժամկետ սահմանված չէ, կամ համապատասխան անձանց պատշաճ կարգով իրազեկելու օրվան հաջորդող օրվանից:
Սույն դիտողությունը վերաբերում է նաև Նախագծի 3-րդ հոդվածում առկա նույնաբովանդակ կարգավորմանը:

2. Նախագծի 3-րդ հոդվածով նախատեսվում է Օրենք 49-րդ հոդվածի 2-րդ մասում «կայքում» բառից հետո լրացնել «և նույն ժամկետում ներկայացվում են լիազոր մարմին՝ նորմատիվ իրավական ակտերի հրապարակման միասնական կայքում հրապարակելու նպատակով» բառերը, որի արդյունքում ստացվում է, որ քաղաքապետի ակտերն ուժի մեջ են մտնում «Նորմատիվ իրավական ակտերի մասին» Հայաստանի Հանրապետության օրենքով սահմանված կարգով ու մեկշաբաթյա ժամկետում ենթակա են տեղադրման նաև քաղաքապետարանի պաշտոնական համացանցային կայքում և նույն ժամկետում ներկայացվում են լիազոր մարմին՝ նորմատիվ իրավական ակտերի հրապարակման միասնական կայքում հրապարակելու նպատակով:
Վերոգրյալի տեքստային վերլուծություն արդյունքում նկատում ենք, որ քաղաքապետի ակտերն օրենքով սահմանված կարգով ուժի մեջ են մտնում, այնուհետև նոր միայն մեկշաբաթյա ժամկետում ներկայացվում լիազոր մարմին՝ պաշտոնական հրապարակման:
Այս առումով, անհրաժեշտ ենք համարում անդրադառնալ հետևյալ իրավակարգավորմանը.
«Նորմատիվ իրավական ակտերի մասին» օրենքի 23-րդ հոդվածի 1-ին մասի համաձայն՝ նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո` անմիջապես:
Նորմատիվ իրավական ակտերի միասնական կայքում պաշտոնական հրապարակման իմաստն այն է, որ ֆիզիկական և իրավաբանական անձինք կարողանան անարգել ծանոթանալ նոր ընդունվող նորմատիվ իրավական ակտերին, արդեն գործող իրավական ակտերում կատարվող լրացումներին և փոփոխություններին և ողջամիտ հնարավորություն ունենան իրենց վարքագիծը համապատասխանեցնել դրանց:
Հետևաբար, նկատի ունենալով վերոգրյալը, առաջարկում ենք Օրենքի 49-րդ հոդվածի 2-րդ մասը խմբագրել՝ սահմանելով մինչ համապատասխան նորմատիվ իրավական ակտի ուժի մեջ մտնելը, այն լիազոր մարմին պաշտոնական հրապարակման ներկայացնելու կարգավորում:

3. Անհրաժեշտ է վերանայել Նախագծի 5-րդ հոդվածով սահմանվող օրենքի ուժի մեջ մտնելու ժամկետը՝ համապատասխանեցնելով «Նորմատիվ իրավական ակտերի մասին» օրենքի 23-րդ հոդվածի 1-ին մասի դրույթներին:



	1. Ընդունվել է:
Նախագիծը խմբագրվել է:
































2. Ընդունվել է:
Նախագիծը խմբագրվել է:





































3. Ընդունվել է:
Նախագիծը խմբագրվել է:











 


	      2. ՀՀ վարչապետի աշխատակազմի իրավաբանական վարչություն

	

	
	№ 02/12.63/28391-2022

	1. Նախագծի 3-րդ հոդվածով խմբագրվող՝ «Երևան քաղաքում տեղական ինքնակառավարման մասին» ՀՀ օրենքի 49-րդ հոդվածի 2-րդ մասի համաձայն՝ քաղաքապետի նորմատիվ (…) իրավական ակտերն ընդունվելուց հետո՝ մեկշաբաթյա ժամկետում, ներկայացվում են լիազոր մարմին՝ նորմատիվ իրավական ակտերի հրապարակման միասնական կայքում հրապարակելու նպատակով և նույն ժամկետում տեղադրվում են քաղաքապետարանի պաշտոնական համացանցային կայքում։ Մինչդեռ ՀՀ գործող Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով ենթաօրենսդրական նորմատիվ իրավական ակտեր ընդունելու լիազորություն օրենքով կարող է վերապահվել Սահմանադրությամբ նախատեսված մարմիններին։ Սահմանադրության 182-րդ հոդվածի 3-րդ մասը տեղական ինքնակառավարման մարմիններից այդպիսի լիազորություն վերապահում է միայն համայնքի ավագանուն։ Հետևաբար նախագծով առաջարկվող կարգավորումը այնքանով, որքանով ենթադրվում է, որ քաղաքապետը կարող է ընդունել նորմատիվ ակտեր, հակասում է ՀՀ սահմանադրության վերոնշյալ դրույթներին։
2. Նախագծով առաջարկվում է  Երևան քաղաքի տեղական ինքնակառավարման մարմինների կողմից ընդունվող իրավական ակտերը տեղադրել իրավական ակտերի հրապարակման միասնական www.arlis.am կայքում՝ այդ ակտերին ծանոթանալու ընթացքը դյուրացնելու անհրաժեշտությամբ պայմանավորված։ Գտնում ենք, որ այդ մոտեցումը նշված հիմնավորմամբ միայն Երևան քաղաքի տեղական ինքնակառավարման մարմինների կողմից ընդունվող իրավական ակտերի նկատմամբ որդեգրելը խնդրահարույց է՝ հաշվի առնելով մյուս համայնքներում ևս նշված խնդրի առկայությունը։

	
Ընդունվել է ի գիտություն:
Նախագիծը խմբագրվել է:

















Ընդունվել է ի գիտություն:
Նախագծով առաջարկվող կարգավորումը պայմանավորված է Երևան քաղաքի տեղական ինքնակառավարման մարմինների կողմից տարվա ընթացքում ընդունվող ակտերի քանակով (յուրաքանչյուր տարի ընդունվում են ավելի քան 6000 ակտեր) և վերջիններիս ընդունման մասին իրազեկման անհրաժեշտությամբ:



	3. Վարչապետի աշխատակազմի տարածքային զարգացման և շրջակա միջավայրի հարցերի վարչություն
	

	
	

	
	№ 02/12.63/28391-2022

	Նախագծի վերաբերյալ առկա են հետևյալ նկատառումները.
Նախագծով նախատեսվում է Երևանի ավագանու և քաղաքապետի նորմատիվ, անհատական և ներքին իրավական ակտերն ընդունվելուց հետո՝ մեկշաբաթյա ժամկետում ներկայացնել լիազոր մարմին՝ նորմատիվ իրավական ակտերի հրապարակման միասնական կայքում հրապարակելու համար:
Միաժամանակ՝ նախատեսվում է վերոնշյալ ժամկետում նշված ակտերի տեղադրում քաղաքապետարանի պաշտոնական համացանցային կայքում:
Հաշվի առնելով քաղաքապետի կողմից ընդունվող անհատական իրավական ակտերի բնույթը, ինչպես նաև դրանց ծավալը (օրինակ՝ աշխատակազմում օրենսդրությամբ սահմանված անձանց արձակուրդ տրամադրելու վերաբերյալ անհատական իրավական ակտեր և այլն)՝ առաջարկում ենք քննարկման առարկա դարձնել նորմատիվ իրավական ակտերի հրապարակման միասնական կայքում դրանց հրապարակման նպատակահարմարության և նախագծում այդ ակտերի տարանջատման հնարավորության հարցը:
Միաժամանակ, հարկ է նկատի ունենալ անհատական իրավական ակտերի ուժի մեջ մտնելու համար «Նորմատիվ իրավական ակտերի մասին» օրենքով սահմանված դրույթը:
Զուգահեռաբար նաև նշենք, որ վերոնշյալ օրենքի 23-րդ հոդվածի 7-րդ մասով սահմանվել է, որ
«(...) Ներքին իրավական ակտը հրապարակվում է ընդունող մարմնի պաշտոնական ինտերնետային կայքէջում առանձին բաժնում տեղադրելու միջոցով, իսկ եթե ընդունող մարմինը չունի պաշտոնական ինտերնետային
կայքէջ, ապա այն անձանց համար տեսանելի և հասանելի վայրում տեղադրելով, որոնց ուղղված է այդ ակտը
(…)»:
	
Ընդունվել է ի գիտություն:
Նախագծում կատարվել են համապատասխան փոփոխություններ:
Միևնույն ժամանակ, հայտնում ենք, որ «Նորմատիվ իրավական ակտերի մասին» օրենքի 23-րդ հոդվածի 6-րդ և 7-րդ մասերով ամրագրված կարգավորումները վերաբերվում են անհատական և ներքին իրավական ակտերի ուժերի մեջ մտնելուն, մինչդեռ Նախագծով նախատեսված կարգավորումներով նախատեսվում է այդ ակտերի հրապարակման հնարավորություն, ինչը չի նույնանում «Նորմատիվ իրավական ակտերի մասին» օրենքի 23-րդ հոդվածի 6-րդ և 7-րդ մասերով նախատեսված կարգավորումների հետ:


	4. Տարածքային զարգացման և շրջակա միջավայրի նախարարական կոմիտեի 2022 թվականի սեպտեմբերի 19-ի նիստի N ԿԱ/271-2022 արձանագրություն.
	

	Տարածքային զարգացման և շրջակա միջավայրի նախարարական կոմիտեի 2022 թվականի սեպտեմբերի 19-ի նիստի N ԿԱ/271-2022 արձանագրության 4-րդ կետով առաջարկվել է նախագիծը հանել օրակարգից՝ առաջարկելով Երևանի քաղաքապետ Հրաչյա Սարգսյանին օրենքի նախագիծը ևս մեկ անգամ քննարկել Արդարադատության նախարար Կարեն Անդրեասյանի հետ, այնուհետև փոխհամաձայնեցված տարբերակը քննարկման առարկա դարձնել Վարչապետի 2022 թվականի հունվարի 21-ի N 81-Ա որոշմամբ ստեղծված՝ Տեղեկատվական համակարգերի կառավարման խորհրդում:
	 Ընդունվել է.
[bookmark: _GoBack] Նախագիծը, մեկ անգամ ևս քննարկվել է ՀՀ արդարադատության նախարարության հետ, որի վերաբերյալ Նախագծին կից ներկայացվել են Հայաստանի Հանրապետության արդարադատության նախարարության 2022 թվականի օգոստոսի 2-ի թիվ 27.3/33937-2022 և 2023 թվականի հունվարի 12-ի թիվ /27.3/1544-2023 գրությունները:
Ներկայացված գրություններով ՀՀ արդարադատության նախարարությունը վերահաստատել է Երևանի քաղաքապետարանի հետ համապատասխան պայմանագրի կնքման պարագայում «Պաշտոնական տեղեկագիր» փակ բաժնետիրական ընկերության կողմից գրությամբ նախատեսված ծառայությունը մատուցելու պատրաստակամությունը:




